
 

SAMNANGER KOMMUNE  
 

 

 

MØTEINNKALLING 
 

 

_________________________________________________________________________ 

 

Utval: Administrasjonsutvalet    

Møtedato: 22.04.2015  

Møtetid: 15:00 -       

Møtestad:  Kommunehuset   
_________________________________________________________________________ 

 

 

Varamedlem skal ikkje møta utan nærare innkalling 

 

NB! Møtet startar kl. 15.00 
 

Forfall til møtet eller ugildskap må meldast snarast råd til ekspedisjonen (tlf. 56 58 74 00 eller 

e-post postmottak@samnanger.kommune.no ), som vil kalla inn varamedlem. 

 

 

 

 

leiar av utval 

 

1 av 48



 

 

SAKLISTE 
 

Saker til handsaming på møtet 

Sak nr. Arkivsak Sakstittel Merknad 

001/15 15/286 Faste saker   

002/15 13/543 Permisjon og godtgjersle i samband med 

opplæring for tillitsvalde 

  

 

 

 

Oversikt faste saker  

 Godkjenning av innkalling og sakliste 

 Eventuelle merknader til protokoll frå førre møte 

 Delegerte vedtak/referatsaker 

 Utvalet sitt kvarter 

SAMNANGER KOMMUNE 
 

 

      

 

SAKSFRAMLEGG 
 

 

Arkivsaksnr: 15/286   Løpenr:  15/2989 

Sakstype: Politisk sak  

 

SAKSGANG 

Styre, utval, komité m.m. Møtedato Saksnr. Saksbeh. 

Administrasjonsutvalet 22.04.2015 001/15 HEF 
     

 

 

FASTE SAKER 

 

Oversikt faste saker:  

 Godkjenning av innkalling og sakliste 

 Eventuelle merknader til protokoll frå førre møte 

 Delegerte vedtak/referatsaker 

 Utvalet sitt kvarter 

 

 

 

Oversikt delegerte vedtak/referatsaker som er meldt opp til møtet:   

Arkivsak Dok.dato Dok.type Avs./mott. Tittel/innhald 

14/70 27.03.2015 X Rådmann - Tone 

Ramsli 

Avslutning av reinhaldsprosjektet - 

Status 
 

 

 

Rådmannen sitt framlegg til vedtak:  

 

 Møteinnkallinga og saklista vert godkjent 

 Delegerte vedtak/referatsaker vert tekne til orientering 

__________________________________________________________________________ 

SAMNANGER KOMMUNE  
 

 

 

       

 

SAKSFRAMLEGG 
 

 

Sakshandsamar:  Jan Erik Boge  Arkivkode:  FE-401 

Arkivsaksnr: 13/543    Løpenr:  15/2929 

Sakstype: Politisk sak  

 

 

SAKSGANG 

Styre, utval, komité m.m. Møtedato Saksnr. Saksbeh. 

Administrasjonsutvalet 22.04.2015 002/15 JEB 
 
 

 
 

 

 

PERMISJON OG GODTGJERSLE I SAMBAND MED OPPLÆRING FOR 

TILLITSVALDE 

   

 

Rådmannen sitt framlegg til vedtak:  

I samband med tillitsvaldopplæring, kan tillitsvalde som arbeider i nattevaktstilling etter søknad få 

permisjon med løn frå eventuelle vakter natta før  kurs-/opplæringsdag. Dette skjer innan reglane i 

personalvedtektene punkt 5.5.4.    

___________________________________________________________________________  

 

Dokument som ikkje er vedlagt: 

Hovudavtalen, Personalvedtekter for Samnanger kommune  

 

___________________________________________________________________________ 

             

Kva saka gjeld: 

Hovudavtalen del B, § 3-6 har følgjande reglar om opplæring for tillitsvalde:  

Tillitsvalgte har rett til opplæring som har betydning for deres funksjon som  

tillitsvalgt. 

 

Forholdene skal legges til rette slik at det tas hensyn til arbeidstakerorganisasjonens/ 

forhandlingssammenlutningens og den enkelte tillitsvalgtes behov for opplæring. 

 

Ved slik opplæring gis det permisjon med hel eller delvis lønn. For hovedtillitsvalgt/ 

fellestillitsvalgt gis permisjon med full lønn. Med lønn menes i denne forbindelse ordinær 

lønn, faste årsbeløp og variable tillegg etter oppsatt turnusplan. 

 

Den tillitsvalgte har rett og plikt til å delta i den generelle opplæring som finner  

sted for vedkommendes yrkesgruppe i kommunen. 

 

 

Etter punkt 5.5.4 i Samnanger kommune sine personalvedtekter kan plasstillitsvalde få permisjon 

med løn for å gjennomføra faglege kurs, normalt avgrensa til inntil 10 dagar pr. kalenderår.  

 

Det er behov for ei presisering av kva praksis Samnanger kommune skal ha når det gjeld løn til 

tillitsvalde i samband med opplæring. Dette gjeld mellom anna tillitsvalde som arbeider i 

nattevaktstilling.  

 

Opplæring for tillitsvalde vert som hovudregel gjennomført som eksterne kurs i regi av den 

tillitsvalde si fagforeining. I praksis er det også fagforeiningane som har ansvaret for opplæring av 

tillitsvalde. Det kan variera kor mykje opplæring dei ulike fagforeiningane tilbyr til sine tillitsvalde. 

Nyvalde tillitsvalde får vanlegvis tilbod om grunnopplæring/grunnkurs, gjerne med varigheit på 

opptil ei arbeidsveke. I tillegg tilbyr fagforeiningane andre typar opplæring, til dømes 

oppdateringskurs og temakurs (lokale lønsforhandlingar m.m). Samnanger kommune gjennomfører 

ikkje opplæring for tillitsvalde sjølv.   

 

Praksis i Samnanger kommune har vore at tillitsvalde som må ha permisjon frå arbeidet sitt for å 

delta på nødvendig tillitsvaldopplæring, får permisjon med full løn (gjeld både hovudtillitsvalde og  

plasstillitsvalde). Det har ikkje vore praksis å betala løn til tillitsvalde som deltek på 

tillitsvaldopplæring på fridagar (dagar dei ikkje skulle vore på jobb). Kommunen dekkar heller ikkje 

reiseutgifter eller andre utgifter for tillitsvalde som deltek på opplæring i regi av fagforeininga si.  

 

Slik kommuneadministrasjonen forstår det, har dei fleste fagforeiningar ei ordning der tillitsvalde 

kan få dekka utgifter/tap i samband med deltaking på tillitsvaltopplæring m.m. Dette gjeld til dømes 

reiseutgifter.      

 

I samband med møte som kommunen kallar tillitsvalde inn til, vil kommunen som hovudregel 

utbetala ekstra løn dersom møtet vert halde i fritida til den tillitsvalde. Løn for desse timane skal 

utbetalast.  

 

Sjukepleiarforbundet har nyleg fått to tillitsvalde som for tida arbeidar i nattevaktstillingar. For 

tilsette i nattevaktstillingar vil stort sett all tillitsvaldopplæring måtte skje på ”fritida”. For denne 

gruppa kan det likevel vera aktuelt med permisjon frå nattevakter som er vanskelege eller umoglege 

å kombinera med deltaking på tillitsvaldopplæring. Dette vil t.d. vera vakt natta før ein kursdag.  

 

Det har kome reaksjonar frå enkelte tillitsvalde som meiner dei må bruka mykje fritid på 

tillitsvaldopplæring. Dette gjeld gjerne tillitsvalde som arbeider i deltidsstillingar. For denne gruppa 

er sjansen for at kursdagar treff på fridagar større enn for fulltidstilsette, og sjansen er derfor større 

for at deltidstilsette må bruka av fritida si.  

 

Kommuneadministrasjonen har kome til at det er ønskeleg å ta spørsmålet om kompensasjon i 

samband med tillitsvaldopplæring opp i administrasjonsutvalet. Det er ønskeleg at 

administrasjonsutvalet diskuterer følgjande spørsmål:  

 Skal Samnanger kommune gje nokon form for kompensasjon til tillitsvalde som må 

gjennomføra tillitsvaldopplæring på fritida si? 

o Dersom ja; kva reglar for kompensasjon skal kommunen ha? 

 

Vurderingar og konsekvensar:  

Slik kommuneadministrasjonen forstår det, avgrensar kommunen si formelle plikt seg til å gje 

permisjon i tilfelle der tillitsvaldopplæring foregår på dagar/tidspunkt der den tillitsvalde skulle vore 

på jobb, eller på tidspunkt som ikkje let seg kombinera med den tillitsvalde sin jobb. Dette er basert 

på at opplæring av tillitsvalde vert rekna som fagforeiningane sitt ansvar, og at det ikkje vedkjem 

kommunen dersom tillitsvalde må gjennomføra opplæring på fritida si.  

 

Dersom fagforeiningane ikkje har ordningar for økonomisk kompensasjon til tillitsvalde som må 

gjennomføra tillitsvaldopplæring på fritida, kan ein hevda at tilsette i fulltidsstilling (gjerne med 

arbeidstid på dagtid måndag – fredag) kjem betre ut enn deltidstilsette.  

 

Det er ikkje i strid med avtaleverk at Samnanger kommune etablerer ordningar som sikrar at alle 

tillitsvalde får løn når dei deltek på tillitsvaldopplæring. Til dømes kunne me innført ei ordning der 

tillitsvalde som ikkje får økonomisk kompensasjon av fagforeininga si ved deltaking på 

tillitsvaltopplæring i fritida, får løn av kommunen (inntil ei dagsløn pr. kursdag). Ei slik ordning vil 

sjølvsagt medføra utgifter for kommunen, og vil ha som konsekvens at andre utgifter må reduserast.  

 

Kommuneadministrasjonen sitt inntrykk er at det ikkje er vanleg at norske kommunar/ 

arbeidsgjevarar har ordningar som sikrar at tillitsvalde får løn når dei deltek på tillitsvaldopplæring, 

men me har ikkje hatt ressursar til å kartleggja dette nærmare.  

 

Gjennom lokale lønstingingar har løn for hovudtillitsvalde og plasstillitsvalde i Samnanger 

kommune vore fremja, og det har vore semje med dei organisasjonane som har teke det opp å gje  

eit funksjonstillegg (lønstillegg). Tillegget varierer mellom 4.000 og 20.000 kroner. Noko av 

bakgrunnen for tillegget er at det skal vera ein kompensasjon for ansvaret/oppgåvene dei tillitsvalde 

har. Det har ikkje vore diskutert kor vidt tillegget også kan vera kompensasjon for oppgåver utført 

på fritida. Ikkje alle organisasjonane har prioritert dette i lønstingingane.  

 

Det har i periodar vore vanskeleg for fagforeiningane i kommunen til å få tilsette til å ta på seg verv 

som tillitsvalde. At kommunen ivaretek tillitsvalde på ein god måte, kan nok medverka til at det vert 

lettare ”å få tak i” tillitsvalde. ”Dårlege vilkår” for tillitsvalde kan ha motsett effekt.  

 

Rådmannen har tidlegare i vår vore innstilt på at kommunen etter søknad kan utbetala løn til 

nattilsette som deltek på tillitsvaldopplæring på dagtid. På bakgrunn av reaksjonar som har kome på 

dette, har rådmannen gjort ei ny vurdering.  

 

Rådmannen vel å sjå på dette spørsmålet på same måten som me vurderer deltaking på kurs. Her er 

praksisen at tilsette får permisjon med løn dersom dei skulle ha vore på arbeid. Går kurset på ein 

fridag og den tilsette ønskjer å delta, vil dette ikkje verta kompensert med løn. Det vert heller ikkje 

gitt kompensasjon for timar ut over den tida vedkomande ville vore på arbeid sjølv om kurset strekk 

seg langt ut over ordinær arbeidstid. For kurs som tilsette vert pålagt å gjennomføra på fritida si vil 

sjølvsagt den tilsette få løn. Når det gjeld t.d. grunnopplæringa, kan det vurderast om det her skal 

vera same praksisen som for pålagde kurs. Sidan det er ulik praksis og forståing i dei ulike 

organisasjonane om kva som er grunnopplæring, må ein i tilfelle gå inn og avgrensa m.a. med tanke 

på kor mange timar kommunen kan akseptera å betala løn for. I tilfelle det er snakk om å betala for 

opplæring på fridagar – dvs. ikkje permisjon frå stilling - , bør avløninga skje time for time 

maksimalt avgrensa til ei ordinær dagvakt pr. kursdag.  

 

Nokre fagorganisasjonar har ei utstrakt opplæring av tillitsvalde. Dette har auka på dei siste åra. Det 

kan ikkje vera opp til kommunen å bestemme omfanget av opplæringa til den einskilde tillitsvald, 

men det kan heller ikkje vera slik at denne opplæringa skal belasta kommunebudsjetta utan at den 

einskilde leiar har innverknad på omfanget. Derfor må det vera slik at den organisasjonen som vel å 

ha mykje opplæring også må kompensera den tillitsvalde når opplæringa skjer på fritida.  

6 av 48



 

7 

 

Me har forståing for den særlege situasjonen til tilsette som arbeider på natt. I 

permisjonsreglementet vårt er fri for tilsette som arbeider på natt omtala på fleire pkt. (5.3.3., 5.3.4 

og 5.3.9). Her står det at det vert gitt fri med løn for ei vakt (knytt til ein fridag).  Me meiner at 

utgangspunktet for fri med løn vil vera vakter som er umoglege å gjennomføra ved deltaking på 

kurs på dagtid. Det er dette som er situasjon også for personale som jobbar på dagtid. Me vurderer 

det slik at det er vaktene i forkant av ei dagskurs det skal gjevast permisjon med løn for, og ikkje 

vakter etter kursdagen.  

 

Alle permisjonar evt. løn på fritida for å delta på opplæring som tillitsvald må tilpassast 

organisasjonen. Det er derfor viktig at det vert søkt om permisjon/dekking av kostnad i god tid. I 

den grad arbeidsgjevar ikkje kan akseptera søknaden vil det då vera mogleg å inngå ein diskusjon 

om alternative måtar å legge til rette for opplæringa på – bytting av vakter kan vera eit alternativ.  

 

Oppsummert:  

Opplæring av tillitsvalde er viktig både for å få til eit godt samarbeid mellom arbeidstakarane og 

arbeidsgjevar men også for å få rekruttert tillitsvalde. Reglar og praksis for opplæring bør også 

gjelda for opplæring av tillitsvalde, dvs. at fri til å delta på opplæring som vert gitt på arbeidsdag 

kan etter søknad verta gitt med løn. Det vert som hovudregel ikkje gitt løn til opplæring på fridagar 

utan at deltakinga er pålagt av arbeidsgjevar. Innan visse rammer kan Samnanger kommune gi løn 

til deltaking på grunnopplæring for tillitsvalde med inntil ei ordinær dagsløn pr. kursdag når 

opplæringa skjer på fritida til den tilsette. Løn vert utbetalt time for time.  Søknad om dette må 

sendast i god tid. For tillitsvalde som arbeider natt vert permisjon med løn for opplæring på dagtid 

relatert til vakt i forkant av opplæringsdagen.  

SAMNANGER KOMMUNE 
Rådmannskontoret 

 

1 

       

 

Informasjonsnotat / orientering 
 

Til:  

Tone Ramsli 
           

           

 

Frå: 
Hilde-Lill Våge 

 

 

AVSLUTNING AV REINHALDSPROSJEKTET - STATUS 

 
Saknr/Journalnr Arkivkode Dato: 

14/70/15/2417/ADM/HLV  FE-034, TI-&34 27.03.2015 

 

 

Reinhaldsprosjektet er avslutta og gjennomført. 

Reinhaldarane er overført til ny eining for teknisk drift med Endre Kulleseid som fagleg og 

administrativ leiar pr. 1. januar. Økonomiske ressursar for 2014 vart vidareført i 2015-

budsjettet, og ei omfordeling av desse gav oss moglegheit til å oppretta stillinga som 

reinhaldsleiar. Angelica Reistad er tilsett i stillinga og starta 1. januar i år.   

 

Reinhaldsavdelinga har innført og gjennomfører no kvalitetsreinhald i alle bygg (INSTA 

800). Innafor ramma har avdelinga bl.a gått over til maskinvask, noko som igjen har ført til 

forbetra HMT på arbeidsplassane. Målet er at ein reinhaldar og skal kunne jobba i 100% 

stilling om dei ønskjer det. Teknisk driftsleiar og reinhaldsleiar har i samarbeid utarbeid 

reinhaldplan og brukaravtale for alle kommunale bygg (eks. avtalar frå vassloppa ligg ved).   

 

Det er inngått bruksavtale med alle einingsleiarane. Kvart år før budsjettet vert lagt fram for 

rådmannen,  vil det vera brukarmøte om evt vedlikehaldsbehov eller nye ønskje.   

 

Mange av reinhaldarane i kommunen er framspråkelege. For at desse skal gjera seg betre 

forstått i arbeidet sitt set kommunen i gang norsk kurs i løpet av april 2015. Samnanger har 

fått VOX-tilskot til gjennomføringa, og kommunen vil gje kompensasjon til dei som vert 

pålagt å delta. Det er 10 deltakarar som skal gjennomføre 50 timars norskkurs.  

 

 
Vedlegg: 

Underskriven brukaravtale - Vassloppa barnehage (L)(94686) 

Reinhaldsplan for bygningar i Samnanger kommune (L)(94683) 

 
 

Kopi til: 

Boge, Jan Erik;  Kulleseid, Endre 

